
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

ТУҒАН ЖЕРІМІЗ, КИЕЛІ СЫР ӨҢІРІ ӨСІП – 
ӨРКЕНДЕЙ БЕРСІН!

Қадірлі жерлестер!
Құрметті Қазалы ауданының  

тұрғындары!
ҚР Президенті әкімшілігінің 

келісімі және облыс әкімінің 
өкімімен Қызылорда облысы 
әкімінің орынбасары лауазымы-
на тағайындалып,жұмысымызға 
кірістік.

Өздеріңіз білесіздер, осыдан 
бір жарым жылдай уақыт бұрын 
аймақ басшысы Нұрлыбек 
Машбекұлы үлкен сенім білдіріп, 
қойнауы қазынаға толы, тари-
хы шежірелі – Қазалы ауданына 
әкім болып тағайындалған бола-
тынмын.

Қасиетті өңірге қызметке 
келген уақыт ішінде халықтың 
ауызбіршілігі мен ел азамат-
тарымен бірлесіп атқарған 
еңбектің нәтижесінде  
ауданның әлеуметтік-
экономикалық дамуы жо-
лында жақсы жетістіктерге 
қол жеткізіп, қасиетті өлкені 
көркейту бағытында біршама 
жұмыстарды бірге атқардық. 
Аймақ басшысының көрсеткен 
қолдауымен ауданымызда 
күрделі деген мәселелердің 
шешімін тауып, аудан халқының 
игілігі жолындағы ауқымды 
жобаларды  жүзеге асырдық. 
Өткен жылдың басында         ау-
дан бюджеті 11 млрд. теңге 
болып бекітілсе, бүгінде 27 
млрд. теңгеге жетті. Қазіргі 
кезде ауданның барлық 
негізгі макроэкономикалық 
көрсеткіштерінің орындалуы 
100 пайыздан  асты.

Былтырғы жылы елдің 
тұтастығын, береке-бірлігін, 
ынтымағын ту етіп көтерген та-
рихи тұлғалар Әйтеке бидің 
380 жылдығы мен Жанқожа 
Н ұ р м ұ х а м м е д ұ л ы н ы ң 
250 жылдық мерейтойын 
ауызбіршілікпен кең көлемде 
атап өттік. Мерейтой аясын-
да 148 отбасыға жаңа баспана 
кілті табысталып, 200 адамға 
арналған «Әмір Арена» спорт 
кешені мен «Кәукей» ауылын-
да 100 орындық ауылдық клуб, 
Әйтеке би кенті мен Қазалы 
қаласының аралығындағы 
4 жолақты жол ел игілігіне 
пайдалануға берілді, Абай және 
Ақтан батыр ауылы көгілдір 
отынға қосылды. Сонымен 
қатар, биылғы жылы Жанқожа 
батыр ауылында 300 орындық 
«Жайлы мектеп», «Руханият» 
орталығы, Қазалы мәдени-

демалыс кешені, Руханият 
сквері, Орталық алаң сынды ны-
сандар мен абаттандырылған 
орындар аудан халқының 
игілігіне пайдалануға берілді.

Бүгінде  Жанқожа батыр, 
Бекарыстан би, «Майдакөл», 
Түктібаев елді мекендерін 
газға қосу, «Сарбұлақ», «Шилі», 
«Шәкен» және «Шитүбек» елді 
мекендерін таза ауыз сумен 
қамту, Кардиология және ин-
сульт орталығы мен «Қарлаң» 
көпірінің, Әйтеке би кенті, Бе-
карыстан би және Қожабақы 
ауылдарында 3 спорт кешені 
мен «Майдакөл» аулын-
да 100 орындық клубтың 
құрылыс жұмыстары қарқынды 
жүргізілуде. Барлық нысан-
дар биылғы жылы пайдалануға 
беріледі.

Әрине, мұнан бөлек 
кәсіпкерлік, өнеркәсіп, ауыл 
шаруашылығы және басқа да 
салалардың барлығында да алға 
іргерілеушілік бар.

Құрметті жерлестер!
 «Елге сіңірген еңбек жақсы, 

еңбекті елеген ел жақсы» 
демекші қызмет атқарған 
уақыттары үлкен сенім білдіріп, 
қолдау көрсеткен аймақ бас-
шысына, аудан халқына және 
алдына қойған жоспарларды 
орындауда уақытпен санаспай, 
бірге еңбек еткен әріптестеріме 
ыстық ықыласпен, шынайы 
көңілмен айтар алғысым шексіз. 

Баршаңыздың      білдіріп 
жатқан игі тілектеріңізге үлкен 
рахмет. Қазалы ауданының 
ертеңі нұрлы, болашағы жарқын 
болып, қайнаған қызу жұмыстың, 
тынымсыз тіршіліктің, қарқынды 
құрылыстың ордасына айнала 
берсін! 

Туған жеріміз, киелі Сыр өңірі 
өсіп-өркендей берсін!

Құрметпен, 
Мейрамбек Шермағанбет 

ПРЕМЬЕР-МИНИСТРДІҢ ОРЫНБАСАРЫ 
ҚАЗАЛЫ АУДАНЫНДАҒЫ АГРОСЕКТОРДЫҢ 

ЖАЙ-КҮЙІМЕН ТАНЫСТЫ

П р е м ь е р -
министрдің орын-
басары Қанат Бо-
зымбаев Қазалы 
ауданына жұмыс са-
парымен барды. Об-
лыс әкімі Нұрлыбек 
Нәлібаевпен бірге 
« Қ а р а ш е ң г е л » 
ауылдық округіндегі 
« А қ ө з е к » 
у ч а с к е с і н д е г і 
«РЗА» акционерлік 
қ о ғ а м ы н ы ң 
жұмысымен таны-
сты. 

«РЗА» АҚ – 2000 
жылы  құрылған 
және су үнемдеу 
технологияларын 
енгізген алдыңғы 
қатарлы ауыл 
ш а р у а ш ы л ы ғ ы 
кәсіпорыны. Негізгі 
бағыты – ауыл 
ш а р у а ш ы л ы ғ ы 
өнімдерін өндіру 
және өңдеу. Биыл 
4706 гектар жер-
ге егін еккен. Оның 
2238 гектары 
күріш, 419 гектары 
жүгері, 702 гекта-
ры жаңа жоңышқа 
және 1347 гекта-
ры ескі жоңышқа.  
Ш а р у а ш ы л ы қ т а 
210 адам тұрақты 
ж ұ м ы с п е н 
қамтылған. 

А у ы л 
ш а р у а ш ы л ы ғ ы 
техникалары да 
жеткілікті, паркінде 
25 трактор, 15 ком-
байн, 2 шөп шапқыш, 
3 тіркеме және 11 

экскаватор-погруз-
чик бар. Климаттың 
өзгеруі мен су 
тапшылығына бай-
ланысты кәсіпорын 
2021 жылдан бері 
су үнемдеу техноло-
гияларын енгізе ба-
стады. Бұл мақсатта 
600 миллион 
теңгеге арнайы жо-
баны жүзеге асыр-
ды. Германиядан 
дренажды құбырлар 
мен арнайы соқа 
сатып алып, Испа-
ниядан әкелінген 
жаңбырлатып суа-
ру жабдығы орна-
тылды. Жаңа тех-
нологиялар суды 
тиімді пайдалануға, 
ө н і м д і л і к т і 
а р т т ы р у ғ а , 
э к о л о г и я л ы қ 
т ұ р а қ т ы л ы қ қ а 
айтарлықтай оң 
ықпал етті.

Аудандағы су-
армалы жер көлемі 
31024,3 гек-
тар,  оның 17445 
гектарына ауыл 
ш а р у а ш ы л ы ғ ы 
дақылдары, атап 
айтқанда дәнді 
дақылдар 5881 
гектарға, май-
лы дақылдар 
500 гектарға, 
м а л а з ы қ т ы қ 
дақылдар 8900 
гектарға, картоп, 
көкөніс, бақша 
дақылдары 2164 
гектарға егілді. 
Күріш көлемі 

5636 гектар. Егін 
шаруашылығымен 
9 шаруашылық ай-
налысады, барлығы 
күріш егеді.

В е г е т а ц и я л ы қ 
кезең басталғалы 
бері жоспардағы 
295,03 млн текше 
метр судың 259,6 
млн текше метрі, 
яғни 88 пайызы  
жеткізілген.

 Сапар барысын-
да Қанат Бозым-
баев «Басықара» 
г и д р о т о р а б ы н ы ң 
жұмысын тексеріп, 
ш а р у а ш ы л ы қ 
ж е т е к ш і л е р і м е н 
к е з д е с у д е 
х а л ы қ а р а л ы қ 
келісімдер туралы 
айтты.

Вице-премьердің 
айтуынша, көрші 
м е м л е к е т т е р -
мен жүргізілген 
к е л і с с ө з д е р д і ң 
н ә т и ж е с і н д е 
в е г е т а ц и я л ы қ 
кезеңді аяқтауға 
жеткілікті су көлемін 
алу жоспарла-
нып отыр. Осы 
келісімдер ая-
сында 15 тамызға 
дейін Өзбекстаннан 
секундына 200 
текше метр, ал 
Қ ы р ғ ы з с т а н н а н 
150 текше метр 
су жеткізіледі деп 
күтілуде.

Қызылорда 
облысы әкімінің 

баспасөз қызметі

АЙМАҚ АКТИВІНДЕ КАДРЛЫҚ 
ӨЗГЕРІСТЕР ТАНЫСТЫРЫЛДЫ

Облыс әкімі 
Нұрлыбек Нәлібаевтың  
төрағалығымен өңірдің 
әлеуметтік- экономикалық   
көрсеткіштеріне, кадрлық 
өзгерістерге     орай актив оты-
рысы өтті.             Оған       ҚР 
Парламенті     Сенатының 
депутаттары: Наурыз-
бай Байқадамов, Рус-
лан     Рүстемов, зиялы қауым    
өкілдері және құқық қорғау 
органдарының басшылары 
қатысты. 

Жиында Қазақстан Ре-
спубликасы Президенті 

Әкімшілігінің   келісімі бойынша     
облыс әкімінің өкімімен облыс 
әкімінің орынбасары болып  
Шермағанбет   Мейрамбек 
Зинабдинұлы тағайындалғаны    
хабарланды.

Мейрамбек Зинабдинұлы 
1972 жылы дүниеге кел-
ген. Еңбек жолын 1994 жылы 
орта мектептің тарих пәнінің 
мұғалімі ретінде бастаған. 
Әр жылдары білім, тілдерді 
дамыту басқармаларының, 
Қызылорда облысы бой-
ынша білім саласындағы 
бақылау департаментінің 
басшысы, Ақтөбе облы-
сы Қобда ауданының әкімі, 
Ақтөбе,     Қызылорда облы-
стары әкімдерінің        орынба-
сары       жауапты қызметтерін 
абыроймен атқарған. 2024 
жылдың ақпан    айынан   ба-
стап    осы кезге      дейін Қазалы 
ауданының әкімі лауазымында   
болды.

Аймақ басшысы  Мей-
рамбек Зинабдинұлына    
өңіріміздің қоғамдық-саяси 
ахуалын қатаң бақылауда 
ұстап, білім, мәдениет,    

спорт, дін, қоғамдық    даму 
салаларындағы жұмыстарды 
жүйелі жүргізуді тапсырды.

Актив отырысында ҚР 
Парламенті Сенатының       
депутаттары: Наурыз-
бай Сейтқалиұлы, Рус-
лан Рүстемұлы, облыстық 
қоғамдық кеңестің төрағасы 
Сұлтанбек Тәуіпбайұлы 
құттықтау  сөз  сөйледі.

Қызылорда облысы әкімінің 
орынбасары қызметін абы-
роймен атқарып келген Шах-
мардан Асқарұлы Байманов 
Іскерлік басқару магистрі 

бағдарламасы      аясында биз-
нес мектебіне оқуға түсуіне 
байланысты осы лауазымнан 
босатылды. 

Жиында Шахмардан 
Асқарұлына Сыр елінің 
әлеуметтік-экономикалық, 
мәдени-рухани    дамуы-
на қосқан елеулі үлесі үшін 
облыстың ең жоғары  марапа-
ты – Қызылорда облысының 
Құрмет  грамотасы табыстал-
ды. 

Ол қызмет барысын-
да білім, мәдениет, спорт, 
дін және қоғамдық даму са-
лаларына жетекшілік етті. 
Аймақтағы қоғамдық-саяси 
ахуалды тұрақты бақылауда 
ұстап, саяси партиялармен, 
қоғамдық ұйымдармен, жа-
стар қозғалыстары және діни 
конфессиялармен тығыз бай-
ланыс орнатты. Мемлекет 
басшысы қолға алған сая-
си реформалардың     өңірде 
жүзеге асырылуын  тиімді 
үйлестірді.

Қызылорда облысы 
әкімінің 

баспасөз қызметі

ЕҢБЕК НАРЫҒЫН ДАМЫТУ ЖӘНЕ
ЦИФРЛАНДЫРУ МӘСЕЛЕЛЕРІ ТАЛҚЫЛАНДЫ

ҚР    Премьер-министрі        
Олжас       Бектеновтің    
төрағалығымен Үкімет отыры-
сы өтті. Күн тәртібінде еңбек 
нарығын     дамыту     және 
цифрландыру   мәселелері   
талқыланды. 

Оған облыс әкімі Нұрлыбек 
Нәлібаев селекторлық режим 
арқылы қатысты. Үкімет отыры-
сынан соң аймақ басшысының 
төрағалығымен өткен мәжілісте 
еңбек нарығын дамыту, суар-
малы егіс             алқаптарының 
жағдайы, бос тұрған 
ғимараттарды тиімді басқару 
мәселелері бойынша тиісті сала 
басшыларына тапсырмалар 
жүктелді.

Біздің аймақ жұмыспен 
қамтудың өңірлік картасы бой-
ынша республикада үздік 
үштікте.  «2025 жылға арналған 
жұмыспен қамтудың жол кар-
тасы» аясында жоспарланған 
46560 жұмыс орнының 15198-і 
ашылып, бос орындарға 3105, 
субсидияланатын орындарға 
9307 адам орналасты. Ұлттық 
жобалар шеңберінде 186  
кәсіпкерлер бастамасымен 1925 
жұмыс орны құрылды.

Жаңа бизнес-идеялар бой-
ынша түскен 1296 өтінімнің 
675-і мақұлданып, әлеуметтік 
әлжуаз топтарға грант берілді. 
«Жұмысшы     мамандықтар 
жылы» аясында 22 «Ашық есік 
күні» және 54 жәрмеңке өтті. 
Солтүстік пен Шығыс өңірлерге 
15 отбасы қоныс аударды, 1555 
адам «Бастау Бизнес» жоба-
сымен, ал 29132 адам онлайн 
оқыды.

«Өңіріміздегі биылғы 
вегетациялық кезең өте күрделі 
жағдайда өтуде.     Егінге қажетті 
су көлеміне          сұраныс ең жоғары 
деңгейге жетті. Аталған мәселе 
бойынша күні кеше Үкімет 

басшысының қабылдауында 
болып, жағдайды баяндадым. 
Олжас Абайұлы Қырғызстан, 
Өзбекстан Республикаларының 
П р е м ь е р - м и н и с т р л е р і м е н 
сөйлесіп, арнайы Үкіметтік де-
легацияны жіберді. Көрші ел-
дер көмектесетіндіктерін айтты. 
Бұл – Президентіміздің, Үкімет 
басшысының өңірімізге деген 
үлкен қолдауы. 

Енді біз қолда бар 
мүмкіндіктерді пайдалануымыз      
қажет. Егінді су тапшылығы 
жағдайында   белгіленген кесте-
ге сәйкес       кезектестіріп     су-
аруды ұйымдастырыңыздар. 
Қолда бар      насостардың   
тұрақты жұмысын тиісті 
талаптарға сәйкестендіру керек. 
Келген суды шаруашылықтар 
арасында әділ бөлуді      
үйлестіріңіздер. Күзде мал су-
аттарына қатысты туындауы 
ықтимал       мәселелердің ал-
дын алу үшін тиісті          шаралар 
қабылдаңыздар.

Коммуналдық меншіктегі 
апатты жағдайда бос тұрған 
ғимараттарды заңнамада 
белгіленген тәртіппен ко-
миссия арқылы     есептен 
шығарыңыздар.

Бүгінде Қызылорда 
қаласының бірқатар аумағында 
жарық жоспарлы түрде ажы-
ратылуда. Ажыратулар жаңа 
жылу-электр орталығының 
электр желілеріне қосылу 
жұмыстарымен байланысты. 
Бұл өз кезегінде ауыз судың да 
қалыпты берілуіне кері әсерін 
тигізді. Тіршілікті қамтамасыз 
етуші жүйелердің үздіксіз 
жұмысын қатаң бақылауда 
ұстаңыздар. Халықты электр 
энергиясымен, сумен, газбен 
қамтамасыз етуде ешқандай 
мәселе туындамауы тиіс», – деді 
Нұрлыбек Машбекұлы.

МӘЖІЛІСТЕ ӘЛЕУМЕТТІК САЛАНЫ ДАМЫТУ МӘСЕЛЕСІ ҚАРАЛДЫ
Аудан әкімінің 

міндетін атқарушы 
Жалғас          Сүйеубаевтың 
төрағалығымен өткен 
мәжілісте аудандағы  
әлеуметтік саланың 
дамуын   жеделдету   
мәселесі  қаралды. 

Мәжілісте     сала 
бойынша       атқарылып 
жатқан       жұмыстардың    
барысы туралы 
аудандық   жұмыспен 

қамту және      әлеуметтік    
б а ғ д а р л а м а л а р 
бөлімінің басшысы Со-
вет      Бабанаев   хабар-
лама  жасады. 

Биыл ауданымыз-
да 1921 жұмыс орны 
ашылады. Оның ішінде 
73 адам мемлекеттік    
б а ғ д а р л а м а л а р    
негізінде  қайтарымсыз    
грант алып, 45 адам   
әлеуметтік     жұмысқа, 

72 адам  жастар   практи-
касына, 892 адам ақылы 
қоғамдық жұмысқа, 62 
адам «Күміс   жас»     жо-
басына, 251 адам «10 
мың тұрғынға 100   жаңа 
жұмыс орны»      жобасы-
на, 66 адам «Ауыл ама-
наты» жобасына тарты-
лып, 398 адам тұрақты 
жұмысқа        тұрды. 
62 адам ұлттық жоба    
бойынша жұмыспен 

қамтылған.
Жиында    ау-

дан   әкімінің міндетін 
атқарушы Жалғас       
Оңғарұлы  әлеуметтік   
сала бойынша  
көрсеткіштер 100 
пайыз орындалуы 
қажеттігін  айтып, 
аудандық әлеуметтік   
б а ғ д а р л а м а л а р 
бөлімінің басшысы-
на ауылдық округ 

әкімдерімен бірлесіп 
нәтижелі жұмыс істеуді  
тапсырды. Ал, «Жастар 
практикасына» байла-
нысты көрсеткіштерді 
толық орындамаған 
ауылдық округ 
әкімдерін қатаң сынға 
алып, жұмысты жандан-
дыруды міндеттеді.

Қазалы ауданы
 әкімдігінің 

баспасөз қызметі

ҚАЗАЛЫ ЖОЛ ДИСТАНЦИЯСЫНА 120 ЖЫЛ! 

Қазалы теміржолының  
тарихында өзіндік 
орны бар іргелі ме-
кеме-№60 Қазалы 
жол дистанциясының 
құрылғанына  120 жыл 
толуына  арналған 
«Ғасырдан    да ұзақ жол»        
атты мерейтойлық сал-
танатты шара өтті. 

Әйтеке би кентінің 
Роза Бағланова атындағы 
аудандық Мәдениет 
орталығында  өткен ша-
раны аудан   әкімінің       
міндетін     атқарушы      
Жалғас         Сүйеубаев 
сөз    сөйлеп ашып, 
теміржолшыларды алда 
келе жатқан     кәсіби 
мерекесімен және         
№60 Қазалы   жол     дис-
танциясы    ұжымының 
120 жылдық мерейтойы-
мен құттықтады.

-Қазалы      ауданының      
теміржол саласының та-
рихы тым тереңде жа-
тыр. Ел экономикасының 

«күре тамыры» сана-
латын бұл саланың 
стратегиялық маңызы, ел 
алдындағы  еңбегі ұшан-
теңіз. Ел  тарихындағы  
алғашқы темір жолдың   
аудан үстінен қиып 
өтетіні қазалылықтар 
үшін де зор мәртебе. 

1905 жылдан бастап 
теміржол бойында жұмыс 
істеп келе жатқан іргелі 
мекеме-№60-шы Қазалы 
жол дистанциясының 
құрылғанына биыл 120 
жыл толып    отыр. Бүгінде    
Қазалы жол дистанциясы   
«Аралқұм» станциясынан 

Жалағаш ауданындағы 
«Қаракеткен» станция-
сына дейінгі аралықта 
т е м і р ж о л д а р ғ а      
күнделікті ағымдағы 
жөндеу жұмыстарын 
жүргізіп келеді. Мезгілдің 
ыстығы мен суығына, 
уақыттың күні мен түніне 
қарамай, еселі еңбектің 
көркін      қыздырып, ел 
экономикасын      еселеуге    
үлкен үлес қосып жүрген 
сала қызметкерлеріне 
айтар алғысымыз шексіз, 
- деді Жалғас   Оңғарұлы.

Мерекелік шара 

барысында Қазалы 
жол дистанциясының 
теміржолшылары ма-
рапат төрінен көрініп, 
оларға облыс әкімінің 
және аудан әкімінің 
міндетін атқарушының, 
«Қазақстан темір жолы» 

ұлттық компаниясының 
басқарма төрағасының, 
«Қазақстан темір жолы» 
ұлттық компаниясының 
Қ ы з ы л о р д а 
магистральдық желі 
бөлімшесі директорының 
«Алғыс хаттары» та-
бысталды. Сондай-
ақ, №60-шы Қазалы 
жол дистанциясының 
зейнеткері Марат Ах-
метуллаев  Қазалы   
ауданының Құрмет гра-
мотасымен, бірқатар 
мекеме қызметкерлері      
«Қазақстан темір жолы» 

ұлттық компаниясының 
басқарма төрағасының 
«Құрмет грамоталары-
мен» марапатталды. 

Мерекелік         ша-
рада        Қазақстан 
теміржолы Ұлттық ком-
паниясы Қызылорда 
магистралдық     желі 
бөлімшесінің директо-
ры    Ербол Сәулебек  
пен аудандық ардагер-
лер   кеңесінің   төрағасы 
Оразғали   Бекпанов 
сөз сөйлеп, №60-шы  
Қазалы жол дистанци-
ясы    қызметкерлерін  
120 жылдық мерейтой-
ымен құттықтап, ар-
найы  марапаттар  та-
быстады.

Мерекелік шара 
соңы концерттік 
бағдарламаға ұласып, 
аудан өнерпаздары 
т е м і р ж о л ш ы л а р ғ а 
әсем ән мен керемет 
қойылымдарын арнап, 
мерекелік  көңіл-күй  
сыйлады.

ВЕГЕТАЦИЯЛЫҚ КЕЗЕҢДЕ СУАРМАЛЫ СУМЕН
 ҚАМТАМАСЫЗ ЕТУ МӘСЕЛЕЛЕРІ ҚАРАЛДЫ

Биыл      Қазалы ауда-
ны бойынша 17445       гектар 
жерге ауыл шаруашылығы  
дақылдары             орнала-
стырылып, оның ішінде суды 
ең көп қажет   ететін  күріш 
көлемі         5636 гектар. Ал, ауыл 
шаруашылығы дақылдарын 
суаруға жоспарланған су 
көлемі 605,12 млн. тек-
ше метр, оның ішінде ауыл 
шаруашылығы дақылдарына 
335,12 млн, экологиялық 
қажеттілікке       270,00 млн. тек-
ше метр су  лимиті   бөлінген.

Аудан әкімінің міндетін 
атқарушы    Жалғас             
Сүйеубаевтың төрағалығымен 
өткен мәжілісте Сырда-
рия өзеніндегі су деңгейінің 
төмен болуына байланы-
сты вегетациялық кезеңде 
шаруашылықтарды суар-
малы сумен қамтамасыз ету 
мәселелері қаралды.

Жиында      Жалғас Оңғарұлы 
аудандық    ауылшаруашылығы 
мен жер қатынастары бөлімінің   
басшысына ауылдық округ 

әкімдерімен    және «Қазсушар» 
мекемесімен бірлесе оты-
рып, егінді су тапшылығы 
жағдайында белгіленген кесте-
ге сәйкес кезектестіріп суару-
ды ұйымдастырып, қолда бар 
насостардың       тұрақты жұмыс 

істеуін  тиісті талаптарға сәйкес 
жүргізуді тапсырды. Сонымен 
қатар жоғарыдан келген суды 
шаруашылықтар арасында әділ 
бөлуді         үйлестіріп, шаруашылық 
құрылымдарының арасында 
тиісті түсіндірме жұмыстарын 

жүргізуді   ескертті.
Ал, мәжілісте қаралған 

екінші мәселе  бойын-
ша аудан әкімінің міндетін   
атқарушы Жалғас Оңғарұлы 
елімізде 1 тамыздан    ба-
стап жүргізілетін ауыл 
шаруашылығы санағын қала,    
кент және ауылдық округ 
әкімдері аудандық статисти-
ка бөлімімен бірлесіп, жоғары 
деңгейде ұйымдастыруы 
қажеттігін міндеттеді.

Мәжілісте елімізде 
ауыл  халқының табысын  
арттыруға  байланысты қолға  
алынған  «Ауыл  аманаты»  
бағдарламасының аудан 
көлемінде жүзеге асырылу 
барысыда      талқыланды. 
Осыған байланысты тиісті 
сала басшылары мен ауыл 
әкімдеріне жоба бойынша  

жұмыстарды күшейтіп, жобаны 
тұрғындар арасында кеңінен на-
сихаттау жұмыстарын жүргізу 
тапсырылды.

Қазалы ауданы әкімдігінің 
баспасөз қызметі



     2 тамыз 2025 ж4 бет

Газет аптасына екі рет: сәрсенбі және сенбі күндері шығады.
Газет «Тұран-Қазалы» жауапкершілігі шектеулі серіктестігінің баспаханасында компью-

термен теріліп, беттеліп, офсеттік тәсілмен басылды.
Редакция мен баспахананың мекен-жайы: 120400, Қызылорда облысы, Қазалы ауданы, 

Әйтеке би кенті, Қ.Пірімов көшесі, №14 үй. 
Телефондар: директор - 2-17-49, бас редактор - 2-47-77,  бухгалтер -2-60-94, 
факс 8 (724-38)2-17-49.
Тарату аумағы: Қызылорда облысы.
Газет табыс етілмесе, 2-13-91 телефонына хабарласуға болады.
Жариялымдар газеттің түпкілікті көзқарасын білдірмейді. Жарнама мазмұнына жарнама 

беруші  жауапты.
E-MAIL: tooturankazaly@mail.ru 	 Таралымы 11277 дана.

Газет Қазақстан 
Республикасының Ақпарат 

Министрлігінде 2004 жылғы 
15 наурызда тіркеліп, №4801-г 

куәлігі берілген

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Шегіртке – ерекше 
қауіпті зиянкес

Қазалының Қарақұм 
өңірінде        итальяндық 
прус шегірткесі,      Сыр 
бойында азиялық 
шегіртке кең таралған. 
Олар дәнді-дақылдар, 
көкөністер мен 
б а у - б а қ ш а л а р д ы , 
жайылымдықтар мен 
шабындықтарға зия-
нын тигізеді.  Шегіртке 
зиянкестері күн ысыған 
сайын өсімдіктерден 
мол ылғал алу үшін оны-
мен көп қоректенеді. 
Шегіртке дернәсілдері 
топырақтың беткі қабаты 
қызғанда жер бетіне 
шығады. Дернәсілдердің 
даму сатысы 30-40 
күнге созылып, ересек 
қанатты шегірткеге ай-
налады. Даму кезінде 
дернәсіл 4-5 рет түлеп, 
4-5 жасқа өседі.     Жан-
дануы     кезінде олар 
үйірленіп, саны бір шар-
шы метрде жүз және 
одан да көп болады. 
Үйірлі шегірткелердің 
сандары көбейген 
кезде, алғашқыда 
д е р н ә с і л д е р д і ң 
жиынтығы, кейін олардан 
шегіртке үйірлері пайда 
болады. Жылына бір рет 
ұрпақ береді.

Шегіртке көбіне адам 
мекендемейтін, техника 
бара алмайтын, мал көп 
жайылмайтын тың жер-
лерге, жайылымдарға, 
құмдардың биіктеу 
жерлеріне, өсімдік 
тамырларының ара-
сына өздерінен бөлініп 
шығатын сұйық затпен 
топырақты қатайтып, 
күбіршек жасап, оған 
жұмыртқа салады. 
Ол күбіршек шегіртке 
тұқымының қыстап, 
көктем шыға даму-
ына қолайлы.      Ауа 
райына байланы-
сты бір күбіршектен         
дернәсілдер 2-3 
кезеңмен шығады. 
Шегіртке дернәсілдеріне 
уақтылы өңдеу 
жұмыстары жүргізілмесе, 
алдағы жылдарда 
мыңдаған гектар жерге 
тұқымын жайып жіберуі 
мүмкін. Саны көбейген 
жағдайда егістіктер, 
шабындықтар мен 

жайылымдарға зиян 
келтіреді. Күніне ондаған 
шақырымға дейін 
ұшып, өсімдіктермен 
қоректенеді. Шегіртке 
– жарық сүйгіш зи-
янкес болғандықтан, 
түнгі мезгілде елді-
мекендердегі, көшедегі 
жарықтарға ұшып келеді. 
Шегірткелердің көп 
жылдық динамикасында 
циклдік кезең байқалады 
– қатты көбеюлері 
мен депрессиялық 
жағдайлары кезектесіп 
отырады. 

Ш е г і р т к е 
зиянкестеріне қарсы 
химиялық өңдеу 
жұмыстарын ке-
сте бойынша тен-
дер жеңімпаздары  
бүріккіш жер агрега-
тымен және аса жеңіл 
ұшақпен  жүргізеді. Ауыл  
шаруашылық жерлерін 
зиянкестерден кешенді 
қорғау үшін, олардың 
сандарын жіті бақылап 
(бір шаршы метрде 
3-ке дейінгі уланбай-
ды), уақтылы химиялық 
әдіспен дернәсілдердің 
2-3 жас кезінде өңдеу 
жұмыстарын жүргізудің 
тиімділігі жоғары.

Сондықтан шегіртке 
дернәсілдері байқалған 
аумақтағы әкімшілік 
немесе шаруашылық 
қ ы з м е т к е р л е р і , 
жеке қожалықтар 
« Р е с п у б л и к а л ы қ 
фитосанитариялық ди-
агностика және бол-
жамдар әдістемелік 
орталығы» РММ Қазалы 
аудандық филиалы-
на (телефон нөмері 
22-8-49) немесе ҚР 
АШМ Агроөнеркәсіптік 
кешендегі мемлекеттік 
инспекция комитетінің 
Қазалы аудандық 
аумақтық инспекция-
сына (телефон нөмері 
21-7-60) хабарлауларын 
сұраймыз.

Д.Ерғали, 
Қазалы аудандық 

аумақтық 
инспекциясының 

өсімдіктерді қорғау  
және өсімдіктер 

карантині жөніндегі 
инспекторы 

Жыл толды үлкен жүрек тоқтағалы
Ж а ң а л ы қ 

Құлмырзаұлы Есқұлов 
2024 жылдың 8 тамы-
зында ауыр науқастан 
кейін қайтпас сапарға 
аттанды. Алланың 
өлшеп берген жасы 71 
жыл 6 ай-ақ екен. 

Ол   еңбек         де-
малысына шыққан    
соң, көптеген 
қ а й ы р ы м д ы л ы қ 
шараларға қатысып, 
т у ы с т а р д ы ң   
қ а й ғ ы с ы м е н , 
қуанышына ортақтасып, 
ағайын арасындағы  
қадірлі ақсақалдардың 
бірі болды. 

Жаңалық  бауыры-
мыз ерекше       қабілет 
иесі еді. Ол кез-келген 
бейнені ақ қағазға 
айнытпай түсіретін. 
Өткенге ой жүгіртіп 
қалам тарту оның  басты 
қасиеті.

Ж а ң а л ы қ 
Қ ұ л м ы р з а ұ л ы н ы ң 
туған жері    Арал  ау-
даны, №94  темір  жол         
бекеті. Оның     балалық 
шағы сол ауылда өтті.    
Ол ата-анасы,   ауыл-
дастары туралы «Ан-
дабай деген ауыл бар» 
атты естелігін үлкен 
сағынышпен   жазды.

Ж а ң а л ы қ 
Қ ұ л м ы р з а ұ л ы 
Есқұлов 1953 жылы 
теміржолшының от-
басында дүниеге кел-
ген. Зейнетке шыққан 
соң  Алматы мен 
Қазалының арасын 
жол қылып, балала-
ры мен немерелерінің 
қуанышына ортақтасып 
жүруші еді. Өзі туған 

А н д а б а й -
да үлкен 
е с к е р т к і ш 
белгі ор-
н а т ы п ,    
ө м і р д е н 
өткен жас, 
кәріге ар-
нап, үлкен 
ас бер-
ген еді. 
Н а ғ а ш ы с ы 
Д е м е к б а й 
б о л ы с т ы ң 
б е й і т і н е 
е с к е р т к і ш 
о р н а т ы п , 
имандылық, 
сауапты іс 
а т қ а р ғ а н ы 
бар. 

А л л а н ы ң    
і с і н е 
шара бар-
ма, талай жақсы 
істердің бастамасы-
шы болған  азаматтың 
өмірден өткені 
т у ғ а н - т у ы с т а р ы н ы ң , 
а у ы л д а с т а р ы н ы ң 
қ а б ы р ғ а с ы н 
қайыстырды. 

Жаңалық бір адам-
дай мағыналы өмір 
сүрді. 1971 жылы мек-
теп бітірген соң, Кен-
тау қаласында еңбек 
жолын бастады. 1971-
1973 жылдары әскер 
қатарында болды. 
1974 жылдың       на-
урызынан бастап 
кент әкімшілігінде, 
теміржол мекемесінде 
және 2003 жылдың 
қаңтарынан 2016 жылға 
дейін теміржол жылу 
мекемесінде 13 жыл 
абыройлы қызмет 
атқарып,    еңбек де-

малысына шықты. 
Өндірістен қол үзбей 
жүріп, Алматының 
теміржол академиясын 
бітірді. 

Аяулы жан Жаңалық 
Қ ұ л м ы р з а ұ л ы н ы ң 
жатқан жері жайлы, 
топырағы торқа, има-
ны жолдасы болсын, 
жәннаттың төрінен орын 
алсын дейміз.

Ағайын-туыс, жора 
-жолдас, әкемізді 
білетіндерді 2025 жылы 
10 тамызда Әйтеке би 
кенті, Үмбет би көшесі, 
№63 үйде сағат 11:00-
де өтетін жылдық  асына  
шақырамыз.

Еске алушылар: 
туған бауырлары: 

Ермек,Құралай,
Сәнімкүл,

 Есқұловтар 
отбасы, 

жиендері

Қазалы аудандық    көпбейінді 
ауруханасының инсульт бөлімінде 
ем-шара алып шықтым.       Дәрігер 
Дәрменова Гүлмариям 
Ертуғанқызына, мейірбике Жұматова 
Индира  Тілепбайқызына, тазалықшы 
Күлжанова Қарлығаш, Нағыметова 
Ғалияға, массаж жасаушы Ләззатқа, 
жалпы  ұжымға  алғысым шексіз. 

Жасаған емдеріне,           ауруларға  
көрсеткен қызметтеріне, ізгі ни-
еттен шыққан ілтипаттарына 
ризашылығымды      білдіремін. 

Қызметке адалдығы, дертіне дауа 
іздеп барған жандарға     деген 
мейірбандығы, халыққа көрсетіп 
жатқан шипасының шынайылығы 
сырқат жандардың  сенімдерін бекем-
дей түседі.

Әрдайым алғаусыз 
қызметтеріңізге,  еңбектеріңізге 
жеміс, отбасыларыңызға амандық, 
ел-халықтың алғысына бөлене 
берулеріңізге тілектеспін!

Манзура АЙТМЕТОВА,
Әйтеке би кентінің тұрғыны

АЛҒЫСЫМ ШЕКСІЗ

Еске алу

(Газетіміздің келесі саны 9 тамыз, сенбі күні шығады)


